
(2) It-tieni motiv huwa bbażat fuq riskju ta’ kumpens żejjed 
marbut mal-mekkaniżmu ta’ finanzjament ta’ France Télévi
sions. Ir-rikorrenti takkuża lill-Kummissjoni li, minn naħa, 
peress li ma kellhiex aċċess għal diversi dokumenti ammi
nistrattivi hija ma kinitx f’pożizzjoni li teżerċita d-dritt ta’ 
appell tagħha b’mod utli u, min-naħa l-oħra, li l-Kummiss
joni kienet wettqet interpretazzjoni żbaljata tal-Artikolu 
106(2) TFUE, billi ma ħaditx inkunsiderazzjoni l-kundiz
zjoni tal-effikaċja ekonomika fil-provvisti tas-servizz 
pubbliku, fil-kuntest tal-analiżi tagħha tal-legalità tal-miżura 
kkontestata. 

(3) It-tielet motiv huwa bbażat fuq nuqqas ta’ teħid inkunside
razzjoni ta’ regoli oħra tat-TFUE u tad-dritt sekondarju. Ir- 
rikorrenti ssostni l-ewwel nett, li t-taxxa fuq il-komunikaz
zjonijiet elettroniċi tmur kontra l-Artikolu 110 TFUE, it-tieni 
nett, li t-taxxi kkontestati jikkostitwixxu restrizzjoni tal- 
libertà li jiġu pprovduti servizzi u tad-dritt ta’ stabbiliment 
sa fejn l-akkumulazzjoni tat-taxxi speċifiċi fl-oqsma tax- 
xandir u tat-telekomunikazzjoni jillimitaw sew il-possibbiltà 
għall-operaturi tax-xandir u tat-telekomunikazzjoni milli 
jwettqu l-attivitajiet ekonomiċi tagħhom fi Franza u, it-tielet 
nett, li l-miżura kkontestata tmur kontra d-Direttiva 
2002/20, tas-7 ta’ Marzu 2002, dwar l-awtorizzazzjoni ta’ 
networks u servizzi ta’ komunikazzjonijiet elettroniċi sa fejn 
hija timponi taxxa fuq l-operaturi tat-telekomunikazzjoni li 
ma tirrispettax il-kundizzjonijiet stabbiliti mid-direttiva. 

Rikors ippreżentat fil-31 ta’ Mejju 2011 — Carlotti vs 
Il-Parlament 

(Kawża T-276/11) 

(2011/C 232/59) 

Lingwa tal-kawża: il-Franċiż 

Partijiet 

Rikorrenti: Marie-Arlette Carlotti (Marseille, Franza) (rappreżen
tanti: S. Orlandi, A. Coolen, J.-N. Louis, É. Marchal u D. Abreu 
Caldas, avukati) 

Konvenut: Il-Parlament Ewropew 

Talbiet 

Ir-rikorrenti titlob li l-Qorti Ġenerali jogħġobha: 

— tiddikjara u tiddeċiedi, 

— li d-deċiżjoni meħuda mill-Bureau tal-Parlament 
Ewropew, fl-1 ta’ April 2009, li temenda s-sistema tal- 
pensjoni addizzjonali volontarja tad-deputati tal-Parla
ment Ewropew hija illegali; 

— li d-deċiżjoni kkontestata hija annullata; 

— li l-Parlament Ewropew huwa kkundannat għall-ispejjeż. 

Motivi u argumenti prinċipali 

Dan ir-rikors huwa intiż għall-annullament tad-deċiżjoni tat-28 
ta’ Marzu 2011 li ċċaħħad lir-rikorrenti mill-benefiċċju tal-pens
joni addizzjonali tagħha mal-għeluq tas-60 sena (b’effett mix- 
xahar ta’ Frar 2012), meħuda abbażi tad-deċiżjoni tal-Parlament 

Ewropew, tal-1 ta’ April 2009, li temenda s-sistema tal-pensjoni 
addizzjonali volontarja tad-deputati tal-Parlament Ewropew. 

Insostenn tar-rikors tagħha, ir-rikorrenti tinvoka ħames motivi 
bbażati fuq: 

— ksur ta’ drittijiet kweżiti li jirriżultaw minn atti legali u mill- 
prinċipju ta’ ċertezza legali; 

— ksur tal-prinċipji ta’ trattament ugwali u ta’ proporzjonalità, 
sa fejn id-deċiżjoni tal-1 ta’ April 2009 u d-deċiżjoni kkon
testata jwasslu għal żieda ta’ tliet snin mal-età li tagħti lok 
għad-dritt tal-pensjoni u dan, mingħajr ebda miżura tranżi
torja; 

— ksur tal-Artikolu 29 tar-regoli dwar l-ispejjeż u allowances 
tad-deputati tal-Parlament Ewropew, li tipprevedi li l-kwes
turi u s-segretarju ġenerali għandhom jiżguraw l-interpretaz
zjoni u l-applikazzjoni sretta ta’ dawn ir-regoli; 

— żball ta’ evalwazzjoni manifest li jivvizzja d-deċiżjoni tal- 
Bureau tal-Parlament Ewropew, tal-1 ta’ April 2009, li 
temenda r-regoli li jservu bħala bażi għad-deċiżjoni kkon
testata billi hija tibbaża ruħha fuq evalwazzjoni infondata 
tas-sitwazzjoni finanzjarja tal-fondi tal-pensjoni; 

— ksur tal-bona fide fl-eżekuzzjoni ta’ kuntratti u nullità ta’ 
klawżoli purament fakultattivi. 

Rikors ippreżentat fit-30 ta’ Mejju 2011 — T&L Sugars u 
Sidul Açúcares vs Il-Kummissjoni 

(Kawża T-279/11) 

(2011/C 232/60) 

Lingwa tal-kawża: l-Ingliż 

Partijiet 

Rikorrenti: T&L Sugars Ltd (Londra, ir-Renju Unit) u Sidul 
Açúcares, Unipessoal Lda (Santa Iria de Azóia, il-Portugall) 
(rappreżentanti: D. Waelbroeck, avukat, u D. Slater, Solicitor) 

Konvenuta: Il-Kummissjoni Ewropea 

Talbiet 

Ir-rikorrenti jitolbu li l-Qorti Ġenerali jogħġobha: 

— tiddikjara dan ir-rikors għal annullament ippreżentat skont l- 
Artikolu 263(4) TFUE kontra r-Regolament Nru 222/2011, 
ir-Regolament Nru 293/1022, ir-Regolament Nru 302/2011 
u r-Regolament Nru 393/2011 bħala ammissibbli u fondat, 
u/jew tiddikjara li l-eċċezzjoni ta’ illegalità skont l-Artikolu 
277 TFUE kontra r-regolamenti inkwistjoni hija ammissbbli 
u fondata; 

— tannulla r-Regolament Nru 222/2011 li jistabbilixxi miżuri 
eċċezzjonali fir-rigward tar-rilaxx ta’ zokkor u iżoglukożju ’l 
fuq mill-kwota fis-suq tal-Unjoni b’imposta mnaqqsa fuq l- 
ammont żejjed matul is-sena tas-suq 2010/2011;

